З А П И С Н И К

од педесет  и Петтата седница  на Советот на Општина Богданци

одржана на 26.08.2024 година  
 Седницата се одржа во 09.00 часот во  салата на Советот на Општина Богданци.
 На седницата присуствуваа 11 (единаесет) члена на Советот на Општина Богданци од вкупно 11 (единаесет) и тоа: Љупчо Карапеев, Борис Ванчев, Михаил Тодоров, Елена Шутарова, Никола Шелдаров, Борис Роглев, Стојанка Ангелковиќ, Анила Роглева, Динко Олумчев, Никола Стратров и Стоимир Дронов. Стојанка Ангелковиќ пристигна по усвојувањето на записникот од 54-та  седница на Советот. Динко Олумчев пристигна на дискусијата по точка 6 од дневниот ред. 
Претседателот на Советот откако констатира дека има кворум за работа и одлучување на Советот ја отвори седницата.
Со материјалите беше доставен и записникот од  54-та  седница на Советот. 

Претседателот  отвори дискусија  по записникот од 54– та седница. 

Бидејќи немаше забелешки се премина на гласање по записникот од 54-та седница на Советот. Записникот се усвои со 9 (девет) гласа „За“. 

  Претседателот за работа на седницата го предложи следниот 

ДНЕВЕН РЕД
1. Иницијатива за воспоставување на меѓуопштинска соработка;

2. Предлог-Одлука за остварување на меѓуопштинска соработка на Општина Богданци со Општина Гевгелија;

3. Предлог-Годишен план за вработување на Општина Богданци за 2025 година;

4. Предлог-Одлука за продолжување на работното време на угостителските објекти во населено место Ѓавото, Општина Богданци;
5. Предлог-Одлука за продолжување на работното време на угостителските објекти во Општина Богданци;
6. Годишен извештај на ООУ „Петар Мусев“-Богданци за учебната 2023/24 година;
7. Годишна програма на ООУ „Петар Мусев“-Богданци за учебната 2024/2025 година;

8. Годишен извештај на ООУ „Кирил и Методиј“-Стојаково за учебната 2023/24 година;

9. Годишна програма на ООУ „Кирил и Методиј“-Стојаково за учебната 2024/25 година;

10. Предлог-Измени на Годишен план за вработување на ЈОУ Дом на културата „Бранд Петрушев“- Богданци за 2024 година;

11. Предлог- Годишен план за вработување на ЈОУ Дом на културата „Бранд Петрушев“- Богданци за 2025 година;

12. Финансов извештај за материјалното и финансиското работење на ЈП „Комунална чистота“-Богданци за периодот 01.01.2024-30.06.2024 година;

13. Предлог-Годишен план за вработување на ЈП „Комунална чистота“-Богданци за 2025 година;

14. Советнички прашања.

Претседателот отвори дискусија по предложениот дневен ред. Бидејќи никој не се јави за збор се премина на гласање по дневниот ред. Дневниот ред се усвои со 10 (десет) гласа „За“.

Се премина на работа по усвоениот дневен ред.
Точка 1. Иницијатива за воспоставување на меѓуопштинска соработка
Претседателот отвори дискусија по доставената Иницијатива за воспоставување на меѓуопштинска соработка и најпрво и даде збор на Венера Зелева од општинската администрација која образложи дека се бара да се воспостави меѓуопштинска соработка со општина Гевгелија во делот на градежната инспекција.

За дискусија се јави Михаил Тодоров кој рече дека платите се ниски и затоа вработените заминуваат во странство и не може да се задржи кадарот. Борис Ванчев рече дека е несериозно да имаме градежен инспектор и да го пуштиме на неплатен одмор, кога се потрошени многу средства за лиценци и обуки за инспектор. Љупчо Карапеев рече дека се согласува со советникот Борис Ванчев но дали ќе има кој да постапува во делот на градежната инспекција. Елена Шутарова рече дека од страна на државата согласно закон е дозволено да се користи неплатен одмор и вработените го користат тоа право. Стоимир Дронов праша зошто мора да биде од Гевгелија зошто не од друга општина, на што му беше одговорено дека Гевгелија е најблиска соседна општина што ја имаат таа служба и претходно имало таква соработка помеѓу двете општини. Никола Стратров рече дека доколку законот дозволува да се користи неплатен одмор не може да се оспори.
Бидејќи никој друг не се јави за збор се премина на гласање по Иницијатива за воспоставување на меѓуопштинска соработка. Заклучок за прифаќање на иницијативата се донесе со 9 (девет) гласа „За“ и 1 (еден) глас „Воздржан“ (Борис Ванчев). 
Точка 2. Предлог-Одлука за остварување на меѓуопштинска соработка на Општина Богданци со Општина Гевгелија
Претседателот отвори дискусија по предложената одлука. 
За дискусија се јави Стоимир Дронов кој рече дека работите треба да си ги решаваме кај нас, сигурно некој од друга општина нема да се грижи исто како некој од кај нас. Михаил Тодоров рече дека пред две години кога се носеше планот за вработување за инспектори само тој дал поддршка, а сега се бара да има инспектор вработен во општината , а не соработка со друга општина.

Бидејќи немаше никој друг за дискусија се премина на гласање по  предложената Одлука за остварување на меѓуопштинска соработка на Општина Богданци со Општина Гевгелија. Одлуката се донесе со 9 (девет) гласа „За“ и 1 (еден) глас „Воздржан“ (Борис Ванчев). 

Точка 3. Предлог-Годишен план за вработување на Општина Богданци за 2025 година
Претседателот отвори дискусија  најпрво и даде збор на Венера Зелева од општинската администрација која даде образложение по предлог годишниот план за вработување за 2025 година. 

За дискусија се јави Борис Ванчев кој рече дека предлагачот на овој план треба да биде присутен да даде образложение зошто се планираат да се пополната предложените работни места. Михаил Тодоров рече дека ќе биде воздржан бидејќи не е присутен предлагачот на планот за вработување. Никола Стратров рече дека најверојатно има потреба да се пополнат предложените места, бидејќи во другите општини има по повеќе вработени. Никола Шелдаров рече дека потребно е да се обучат лица во одделението за ЛЕР.
Бидејќи никој друг не се јави за дискусија се премина на гласање по  предложениот годишен план за вработување на Општина Богданци за 2025 година. На предложениот годишен план не се даде согласност бидејќи советниците се изјаснија со  4 (четири) гласа „За“, (Никола Шелдаров, Никола Стратров, Стојанка Ангелковиќ и Елена Шутарова), 5 (пет) гласа „Против“ и 1 (еден) глас „Воздржан“ (Михаил Тодоров). 

Точка 4. Предлог-Одлука за продолжување на работното време на угостителските објекти во населено место Ѓавото, Општина Богданци
Претседателот отвори дискусија и најпрво и даде збор на Венера Зелева од општинската администрација која даде образложение по предложената одлука. 
Бидејќи немаше никој за дискусија се премина на гласање по  предложената Одлука за продолжување на работното време на угостителските објекти во населено место Ѓавото, Општина Богданци. Одлуката се донесе со 10 (десет) гласа „За“.  

Точка 5. Предлог-Одлука за продолжување на работното време на угостителските објекти во Општина Богданци
Претседателот отвори дискусија и најпрво и даде збор на Венера Зелева од општинската администрација која даде образложение по предложената одлука. 

Бидејќи немаше никој за дискусија се премина на гласање по  предложената Одлука за продолжување на работното време на угостителските објекти во Општина Богданци. Одлуката се донесе со 10 (десет) гласа „За“.  

Точка 6. Годишен извештај на ООУ „Петар Мусев“-Богданци за учебната 2023/24 година
Претседателот отвори дискусија и најпрво му даде збор на Атанас Нанчев директор на ООУ „Петар Мусев“-Богданци кој даде образложение по годишниот извештај.
За дискусија се јави Борис Роглев кој праша што се случи со нивниот предлог кој за 2 милиони денари кои беа предвидени во буџетот на општината за санација на кровот, на што директорот рече дека се прави нов проект за мини кров за да може да се реши проблемот. Стоимир Дронов праша кој ќе понесе одговорност доколку се случи нешто несакано и дека подобро да си даде оставка да не биде тој крив. Елена Шутарова рече дека Советот на општина е основач на училиштето и ние советот треба да преземе активности. Борис Ванчев рече дека советот донесе амандман за обезбедување на средства но зошто се уште не е реализирано тоа. Стоимир Дронов рече дека тендерот за кровот е правен од министерството по директива и дека нема да реагираат бидејќи нема и за нив.  Михаил Тодоров рече дека криминалот со кровот има име а тоа е Мила Царовска која била министер за образование во тој период и дека во текот на 2 години гарантен период се купувало само време.
Бидејќи дискусијата беше исцрпена се премина на  гласање по Годишниот извештај на ООУ „Петар Мусев“-Богданци за учебната 2023/24 година. Извештајот се усвои со 7 (седум) гласа „За“ и 4 (четири) гласа „Против“ (Стоимир Дронов, Борис Роглев, Анила Роглева и Љупчо Карапеев).

Точка 7. Годишна програма на ООУ „Петар Мусев“-Богданци за учебната 2024/2025 година
Претседателот отвори дискусија и најпрво му даде збор на Атанас Нанчев директор на ООУ „Петар Мусев“-Богданци кој даде образложение по годишната програма.
Анила Роглева праша колку деца се запишани во прво одделение и дали се планира дополнителна училница во подрумските простории. Директорот рече дека има 55 деца запишано во прво одделение, од кои 3 деца се со потреба од асистент и едно дете се брои како за 3 деца и со тоа се зголемува бројот. Во подрумските простории има од претходно опремено училница која се користела и претходно и доколку има потреба ќе се користи, таа е целосно опремена училница. Љупчо Карапеев праша зошто часовите за ЕСРУ се дадени на оглас кога тие не одат на оглас. Директорот рече дека имало наставници кои имале часови и затоа ќе видат како ќе се доделат тие часови. Борис Роглев праша која е причината што седмо одделение повторно ќе се спојат од три во две паралелки. Директорот рече дека на претходната седница кога се даваа согласностите за помал број на паралелки беше кажано дека ќе се спојат седмо одделение и затоа сега шесто се донесе одлука за да се поделат.
Бидејќи дискусијата беше исцрпена се премина на  гласање по Годишна програма на ООУ „Петар Мусев“-Богданци за учебната 2024/2025 година. Годишната програма се усвои со 6 (шест) гласа „За“, 4 (четири) гласа „Против“ (Стоимир Дронов, Борис Роглев, Анила Роглева и Љупчо Карапеев) и 1 (еден) глас „Воздржан“ (Михаил Тодоров).

Точка 8. Годишен извештај на ООУ „Кирил и Методиј“-Стојаково за учебната 2023/24 година
Претседателот отвори дискусија и најпрво и даде збор на Андигона Чавдарова директор на ООУ „Кирил и Методиј“-Стојаково која даде образложение по годишниот извештај.
Бидејќи немаше никој за дискусија се премина на гласање по годишниот извештај. Годишниот извештај се усвои со  8 (осум) гласа „За“ и 2 (два) гласа „Воздржан“ (Михаил Тодоров и Борис Ванчев). Љупчо Карапеев се иззема од гласање поради тоа што е вработен во институцијата.

Точка 8. Годишна програма на ООУ „Кирил и Методиј“-Стојаково за учебната 2024/25 година
Претседателот отвори дискусија и најпрво и даде збор на Андигона Чавдарова директор на ООУ „Кирил и Методиј“-Стојаково која даде образложение по годишната програма.
Бидејќи немаше никој за дискусија се премина на гласање по годишната програма. Годишната програма се усвои со  10 (десет) гласа „За“. Љупчо Карапеев се иззема од гласање поради тоа што е вработен во институцијата.

Точка 9. Предлог-Измени на Годишен план за вработување на ЈОУ Дом на културата „Бранд Петрушев“- Богданци за 2024 година
Претседателот отвори дискусија и најпрво му даде збор на Бранко Сапламаев директор на ЈОУ  Дом на културата „Бранд Петрушев“-Богданци која даде образложение по измените на  годишниот план за вработување за 2024 година.
Бидејќи немаше никој за дискусија се премина на гласање по измените на годишниот план за вработување за 2024 година. Согласност на планот се даде со 7 (седум) гласа „За“ и 4 (четири) гласа „Воздржан“ (Стоимир Дронов, Борис Роглев, Анила Роглева и Љупчо Карапеев).

Точка 10. Предлог- Годишен план за вработување на ЈОУ Дом на културата „Бранд Петрушев“- Богданци за 2025 година
Претседателот отвори дискусија и најпрво му даде збор на Бранко Сапламаев директор на ЈОУ  Дом на културата „Бранд Петрушев“-Богданци која даде образложение по  годишниот план за вработување за 2025 година и рече дека едното место кое се планира е кое се испразнува по основ на пензионирање, а другото место е тоа што веќе пет години се бара и не се одобрува и дека не е во ред да се пишува по социјалните мрежи дека ќе има партиски вработувања.
Дискусија по оваа точка имаше Љупчо Карапеев кој рече дека имаат голема храброст да спомнуваат партија, но каков бил домот пред осум години кога немало никој вработен. Борис Ванчев рече дека местото кое се бара да се пополни се бара и претходните пет години, ако беше партиско вработување сигурно до сега ќе беше реализирано. 
Бидејќи немаше други за дискусија се премина на гласање по годишниот план за вработување за 2025 година. Согласност на планот се даде со 7 (седум) гласа „За“ и 3 (три) гласа „Против“ (Борис Роглев, Анила Роглева и Љупчо Карапеев) и 1 (еден) глас „Воздржан“ (Стоимир Дронов).

Точка 11. Финансов извештај за материјалното и финансиското работење на ЈП „Комунална чистота“-Богданци за периодот 01.01.2024-30.06.2024 година
Претседателот отвори дискусија и најпрво му даде збор на Ристо Иванов директор на ЈП  „Комунална чистота“-Богданци кој даде образложение по финансискиот извештај. 

Дискусија по оваа точка имаше Стоимир Дронов кој рече дека директорот е задоволен од тоа што е изработено до сега, па како е планот за остатокот од годината, колку е разликата од испумпана до фактурирана вода и колку вода се има истрошено за наводнување сега кога браната Паљурци нема вода. Директорот рече дека средствата не се доволни, но доколку има побарувачка на пазарот  ќе биде подобро. Загубата од водата изнесува околу 50%, а во врска со наводнувањето, редовно се читаат и полските водомери за да може да се фактурира потрошената количина на вода. Ристо Данаилов претседател на УО на ЈП „Комунална чистота“-Богданци рече дека сметките за електрична енергија се помали за 20% до 30% поради тоа што сега се на слободниот пазар, но сепак потребни се средства кои ќе помогнат за работењето на претпријатието, не мора да бидат финансиски, може и материјални, односно да се набави трактор или сл. Љупчо Карапеев праша до каде е постапката за поставувањето на фотоволтаичните централи. Директорот рече дека имало промена во законот и постапката била сменета и посложена. 
Бидејќи дискусијата беше исцрпена се премина на гласање по Финансовиот извештај за материјалното и финансиското работење на ЈП „Комунална чистота“-Богданци за периодот 01.01.2024-30.06.2024 година. Извештајот не се усвои бидејќи советниците се изјаснија со  3 (три) гласа „За“ (Никола Стратров, Никола Шелдаров и Динко Олумчев), 4 (четири) гласа „Против“ (Стоимир Дронов, Борис Роглев, Анила Роглева и Љупчо Карапеев) и 2 (два) гласа „Воздржан“ (Михаил Тодоров и Борис Ванчев). Советничките Елена Шутарова и Стојанка Ангелковиќ ја напуштија седницата.
Точка 12. Предлог-Годишен план за вработување на ЈП „Комунална чистота“-Богданци за 2025 година
Претседателот отвори дискусија и најпрво му даде збор на Ристо Иванов директор на ЈП  „Комунална чистота“-Богданци кој даде образложение по годишниот план за вработување за 2025 година. 

Никола Шелдаров рече дека треба да се планира работно место и во Стојаково.

Бидејќи немаше друг за дискусија се премина на гласање по Предлог-Годишниот план за вработување на ЈП „Комунална чистота“-Богданци за 2025 година. Планот не се усвои бидејќи советниците се изјаснија со  3 (три) гласа „За“ (Никола Стратров, Никола Шелдаров и Динко Олумчев), 4 (четири) гласа „Против“ (Стоимир Дронов, Борис Роглев, Анила Роглева и Љупчо Карапеев) и 2 (два) гласа „Воздржан“ (Михаил Тодоров и Борис Ванчев).

Точка 13. Советнички прашања

Претседателот рече дека секој советник има право на по две прашања, но бидејќи Градоначалникот не е присутен ќе добијат писмен одговор на поставените прашања.
Михаил Тодоров праша кога ќе се врши кастрење на локалните патишта.

Борис Ванчев праша зошто се уште не е спроведена постапка за ревизија во ООУ „Кирил и Методиј“-Стојаково кога на во април месец е донесе одлука од страна на Советот и требаше да се спроведе во рок од 90 дена, а веќе има поминато 150 дена.

Љупчо Карапеев рече дека за наредната година не планираат да доставуваат амандмани, бидејќи и овие амандмани кои има беа прифатени во буџетот се уште не се реализирани.

Бидејќи никој други прашања, беше исцрпен дневниот ред и претседателот ја затвори седницата.
Бр. 08 -1256/1     

     
                                                     Претседател 

26.08.2024 год.

        

  
           на Советот на Општина Богданци

Богданци





                            Борис Ванчев

